
___  _____________  2021  թվական  N  ____ -Ն
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ   ՄԱՍԻՆ 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ և 34-րդ հոդվածներով, «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասով և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի դրույթները՝ Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 2 աղյուսակում կատարել վերաբաշխում, N 1 հավելվածի N 3 աղյուսակում կատարել լրացում  և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ ու լրացումներ` համաձայն NN 1, 2 ,3, 4, 5, 6, 7 և 8 հավելվածների:
2. Սահմանել, որ սույն որոշման հավելված 8-ում հրատապ մեկ անձից գնում կատարելու ընթացակարգով ներառված ապրանքի ձեռքբերումն իրականացվում է «Գնումների մասին» Հայաստանի Հանրապետության օրենքի 23-րդ հոդվածի 1-ին մասի       2-րդ կետի հիման վրա, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 23-րդ կետի 5-րդ ենթակետի «բ» պարբերության պահանջներին համապատասխան՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 21-րդ կետի  1-ին ենթակետի «դ» պարբերության, 71-րդ կետի 1-ին ենթակետի, բացառությամբ նույն ենթակետի «զ» պարբերության պահանջի, ինչպես նաև Հայաստանի Հանրապետության կառավարության 2017 թվականի ապրիլի 6-ի N 386-Ն որոշման 2-րդ կետի 1-ին ենթակետի պահանջները:
3. Սույն որոշումն ուժի մեջ է մտնում պաշտոնական հրապարակմանը  հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
    ՎԱՐՉԱՊԵՏ 											Ն․ՓԱՇԻՆՅԱՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ 

      1. Իրավական ակտի ընդունման անհրաժեշտությունը (նպատակը)
Որոշման նախագծի ընդունումը պայմանավորված է ՀՀ բարձր տեխնոլոգիական արդյունաբերության նախարարության բնականոն գործունեության ապահովման նպատակով մի շարք  խնդիրների կարգավորման անհրաժեշտությամբ։ 
Մասնավորապես, 
1043 «Բարձր տեխնոլոգիական արդյունաբերության էկոհամակարգի և շուկայի զարգացման ծրագրի» «Շուկաների զարգացում և միջազգային համագործակցություն» միջոցառման մեջ առաջարկվում է կատարել հոդվածային վերաբաշխում՝ 18,0 մլն դրամի չափով, ընդհանուր բնույթի այլ ծառայությունների հոդվածից ուղղելով «Այլ ընթացիկ դրամաշնորհներ» հոդվածին, միաժամանակ առաջարկելով նշված գումարը առանց մրցույթ որպես դրամաշնորհ հատկացնելու «Առաջատար տեխնոլոգիաների ձեռնարկությունների միություն» ՀԿ-ին՝ մի շարք միջոցառումների իրականացման համար, որոնց նախատեսված են 2021 թվականին իրականացման ենթակա միջոցառումների շարքում, ուստի ոչ ֆինանսական ցուցանիշների փոփոխության անհրաժեշտություն չի առաջանում։  
Նշված գումարից 600,0 հազար դրամն անհրաժեշտ է առաջին կիսամյակում՝ մայիսի 15-16-ը Դիլիջանում անցկացված ՏՀՏ լիդերների հանդիպում ֆորումի համար՝ ներառյալ ԱԱՀ-ն, իսկ մնացած գումարը՝ 17,4 մլն դրամը, չորրորդ եռամսյակում, որից  12,0 մլն դրամը՝ հոկտեմբերի 1-3-ը Դիջիթեք, 4,8 մլն դրամը՝ նոյեմբերին նախատեսվող Բիզնես ինովացիոն ֆորումի և 600,0 հազար դրամը՝ դեկտեմբերին նախատեսվող ՏՀՏ լիդերների հանդիպում հերթական ֆորումի համար։ Նշված բոլոր ծախսերում ԱԱՀ-ն ներառված է։ 
 «Առաջատար տեխնոլոգիաների ձեռնարկությունների միություն» ՀԿ-ի ընտրությունը պայմանավորված է վերջինիս բացառիկությամբ՝ հաշվի առնելով նաև  այն հանգամանքը, որ տարիներ շարունակ նշված միջոցառումներն իրականացվել են հենց   «Առաջատար տեխնոլոգիաների ձեռնարկությունների միություն» ՀԿ-ի կողմից։ 
Միաժամանակ, ելնելով փաստացի կնքված պայմանագրերի քանակից, առաջարկվում է փոփոխություն կատարել նշված ծրագրի 11008 «Կորոնավիրուսի (COVID-19) տնտեսական հետևանքների չեզոքացման  17-րդ միջոցառման շրջանակներում աջակցության տրամադրում» միջոցառման ոչ ֆինանսական ցուցանիշներում՝ կայացած դրամաշնորհների քանակի բաղադրիչը պակասեցնելով 1-ով։ 

1100 «Բարձր տեխնոլոգիական արդյունաբերության բնագավառում պետական քաղաքականության մշակում, ծրագրերի համակարգում և մոնիտորինգ» ծրագրով նախատեսվող վերաբաշխումները պայմանավորված են ՀՀ ԲՏԱ նախարարության Ռազմարդյունաբերության կոմիտեի Նալբանդյան 28 հասցե տեղափոխոխվելու արդյունքում 9.7 մլն դրամ արժեքով վարչական սարքավորումների ձեռք բերման անհրաժեշտությամբ:
Վարչական սարքավորումների ձեռքբերման գործընթացը կազմակերպվել է համաձայն «Գնումների մասին»  ՀՀ  օրենքի 22-րդ հոդվածի 1-ին մասի և 15-րդ հոդվածի 6-րդ մասի դրույթների: Գնումներն իրականացվել են մրցակցային եղանայով՝ ԳՀ ընթացակարգով, որի արդյունքում արդեն իսկ կնքվել են պայմանագրեր: Որոշման ընդունման և ֆինանսական միջոցներ տրամադրվելու դեպքում կկնքվեն լրացուցիչ համաձայնագրեր և կիրականացվեն ապրանքների մատակարարումը:
Սույն որոշման նախագծի հավելված 8-ում ներառված ցանցային բաժանարարը (գնման ձևը՝ ՀՄԱ, գումարի չափը՝ 504,000 ՀՀ դրամ) ձեռք է բերվել հրատապության հիմքով՝ հաշվի առնելով, որ ՀՀ ԲՏԱ նախարարության վարչական շենքի 2-րդ հարկում տեղի էր ունեցել խափանում, շարքից դուրս էր եկել կապի ցանցային բաժանարարը, հետևաբար մրցակցային գնման ձևի կիարռումն ժամկետի առումով անհնար էր:

Նկատի ունենալով, որ 2021 թվականին էապես ավելացել են  նախարարություն տարբեր երկրներից բարձրաստիճան պաշտոնյաների, Հայաստանում հավատարմագրված դեսպանների այցերը, պատշաճ ընդունելություն կազմակերպելու և հուշանվերների ձեռք բերման համար անհրաժեշտություն է ավելացել 3 մլն դրամ ավելացնել ներկայացուցչական ծախսեր հոդվածին։ 

ՀՀ բարձր տեխնոլոգիական արդյունաբերության նախարարությանն ամրակցված Երևան քաղաքի Նալբանդյան 28 հասցեում գտնվող վարչական շենքի 3-րդ հարկի 790,8 քառ․ մետր տարածքի սպասարկման ծառայությունների մատուցման  համար որոշման նախագծով առաջարկվում է 5,720,4 հազար դրամ հատկացնել  ՀՀ տարածքային կառավարման և ենթակառուցվածքների  նախարարության  պետական գույքի կառավարման կոմիտեի կողմից իրականացվող  1079  «Պետական գույքի կառավարում» ծրագրի  11003 «Պետական գույքի հաշվառման, գույքագրման, գնահատման, անշարժ գույքի պահառության, սպասարկման աշխատանքների և աճուրդների իրականացման  ծառայություններ» միջոցառմանը։ Ծախսերի համար հիմք են հանդիսացել ՀՀ տարածքային կառավարման և ենթակառուցվածքների  նախարարության  պետական գույքի կառավարման կոմիտեի «Գույքի գնահատման և աճուրդի կենտրոն» ՊՈԱԿ-ի ներկայացված հաշվարկները, համաձայն որի ամսական ծախսը կազմում է 817,2 հազար դրամ։
Բացի այդ, 4 մլն դրամ նախատեսվում է միջին նորոգման աշխատանքների և 2,0 մլն դրամ անվտանգության ծառայությունների ապահովման համար, առանց որի հնարավոր չի լինի ապահովել Ռազմարդյունաբերության կոմիտեի բնականոն աշխատանքների ընթացքը և անվտանգությունը։ 

Նշված ծախսերը իրականացվելու են նախարարության տնտեսումների, ռազմարդյունաբերության կոմիտեի քաղաքացիական ծառայողների պարգևատրման համար և արտասահման գործուղումների հոդվածով 2021 թվականի համար նախատեսված միջոցների հաշվին։ 

Իրավական ակտի ընդունման արդյունքում ՀՀ պետական բյուջեում եկամուտների և ծախսերի ավելացում կամ նվազեցում չի նախատեսվում։ 

2.Առաջարկվող կարգավորման բնույթը
Նշված որոշման նախագծի ընդունման արդյունքում կապահովվի Ռազմարդյունաբերության կոմիտեի անվտանգությունը և նախարարության գործունեության բնականոն ընթացքը։ 

ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	«Հայաստանի Հանրապետության 2021 թվականի պետական բյուջեի մասին» օրենքում  վերաբաշխում, լրացում և Հայաստանի Հանրապետության կառավարության 2020 թվականի դեկտեմբերի 30-ի N2215-Ն որոշման մեջ փոփոխություններ  ու լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտեր ընդունելու անհրաժեշտություն չի առաջանում:

